ЖИТС-тың алдын алу және оған 

қарсы күрес жөніндегі 
республикалық орталықтың 
Бас директорының 
___ жылғы «    » _____ № 
бұйрығымен бекітілген
Қазақстан Республикасында АИТВ-ға қарсы шараларды 

мониторингілеу және бағалау жөніндегі нұсқаулық
1. Осы Нұсқаулық Қазақстан Республикасында іске асырылатын АИТВ-ға қарсы шараларға мониторинг жүргізу, және де олардың тиімділігіне  бағалау жүргізу үшін ақпарат жинау тәртібін анықтау мақсатында әзірленген.

2. Осы Нұсқаулықта  мынадай ұғымдар пайдаланылады:


1) мониторинг – істердің ағымдық жағдайын жоспармен салыстыру үшін іске асырылатын бағдарлама мен оның нәтижелері туралы өте маңызды ақпаратты үнемі қадағалау.  Мониторинг  арнайы әзірлеген деректерді жинау және зерделеу жүйесі негізінде шығындар мен нәтижелерді қадағалауды топшылайды. Мониторинг – бұл ағымдағы жұмыстарды және бағдарламаны  немесе жобаны орындау барысын күнделікті стандартты бағалау. Мониторинг мақсаты ресурстарды тиімді пайдалануды қамтамасыз ету, түзету, жоспарланған міндеттерге жету, даму жолдарын айқындау болып табылады;
2) бағалау – жеке бағдарлама, араласу немесе жоба бағалығын немесе жетістігін эпизодикалық анықтау үшін әзірленген қызмет түрлерінің жиынтығы, яғни белгілі бір  уақыт мөлшері өткен соң алынған қорытынды мен нақты араласу арасындағы себепті-салдарлы байланысты айқындау. Бағалау жалпы жетістіктерді бір уақытта бағалау болып саналады, бағалау қорытындылары бойынша бағдарлама немесе жоба тиімділігі туралы қорытынды жасайды, болашаққа ұсынымдарды тұжырымдайды. Бағалау мақсаты іс-әрекетті жақсарту шараларын әзірлеу болып табылады.
Бағдарламаларды немесе жобаларды бағалаудың бірнеше түрі бар:
 - жағдайды бағалау – араласу алдында жоспарлау сатысында жүргізіледі, оның мақсаты – бағдарламалар, мақсатты топтардың адекватты қажеттіліктерін әзірлеу;
-  процессті бағалау – бағдарламаны іске асыру барысында жүргізіледі, оның мақсаты – бағдарламаның тиімділігін арттыру үшін оны түзету;
- әсерді бағалау бағдарлама тиімділігі мен нәтижелілігін анықтау үшін бағдарлама аяқталғаннан кейін жүргізіледі.
Мониторинг және бағалау процесінде бірдей және сондай көрсеткіштермен жұмыс істеу жүзеге асырылады, алайда мониторингтен айырмашылығы, бағалау әртүрлі көрсеткіштер арасындағы байланысты белгілейді;
3) индикатор (көрсеткіш) -  бұл жағдайда болатын өзгеру, немесе прогресс, немесе іс-қимылмен, жобамен немесе бағдарламамен жететін нәтижелер көмегімен көрсететін шама. Индикаторлар (көрсеткіштер) мониторингтің және бағалаудың маңызды аспабы болып табылады;                  
4) қадағалау – белгілі бір уақыт кезеңі ішінде мониторингке ұқсас деректерді жинау жүйесін қолдана отырып  тәуекелді тәртіп сипаттамасын немесе сырқаттанушылықты үнемі байқау. Қадағалау эпидемияны сипаттауға және болашақта оның даму үрдісін анықтауға, сондай-ақ алдын алу бағдарламасын әзірлеп, түзетуге  мүмкіндік береді;

5) бағдарлама – АИТВ-ға қарсы шаралар жиынтығы;

6) араласу – бағдарлама салаларының бірінде жетістікке жету үшін әзірленген нақты іс-әрекет түрі;

7) жоба  – әртүрлі араласу жиынтығы, олар географиялық, әлеуметтік немесе өзге де белгісі бойынша белгілі бір тұрғындар  тобына бағытталған;

8) мақсатты топ – араласу шаралары бағытталған және бірдей тәртіп моделі тән боп келетін адамдар тобы.
3. Осы Нұсқаулықта Қазақстан Республикасында халықаралық және ішкі есеп үшін қолданылатын көрсеткіштер анықталады. Бұл көрсеткіштер елімізде жүзеге асырылатын  АИТВ-ға қарсы шаралар бойынша барлық іс-әрекет бағыттарын қамтиды.

Халықаралық есептілік көрсеткішіне ЮНЭЙДС-та Қазақстан Республикасы ұсынған 2011 жылғы 8-10 маусымда БҰҰ Бас Ассамблеясының арнайы сессиясында қабылданған ЖИТС-пен күресу ісіне берілгендігі туралы Декларацияны іске асырудың есептілік көрсеткіші кірді. 


Қазақстан Республикасындағы АИТВ-ға қарсы жауапты шараларды мониторингілеу көрсеткіштеріне Қазақстан Республикасы Президентінің 2016 жылғы 15 қаңтардағы №176 Жарлығымен бекітілген Қазақстан Республикасының денсаулық сақтау саласын дамытудың 2016-2019 жылдарға арналған «Денсаулық» мемлекеттік бағдарламасы; ЖИТС-тың алдын алу және оған қарсы күрес жөніндегі қызметтің бағдарламалық іс-әрекетінің мониторингі көрсеткіштері, сонымен қатар, ЮНЭЙДС-ке Қазақстан Республикасы ұсынған 2016 жылғы 10 маусымдағы БҰҰ Бас Ассамблеясында қабылданған АИТВ/ЖИТС жөніндегі Саяси декларацияны жүзеге асыру есептік көрсеткіштері жатады.  

4. Қазақстан Республикасында АИТВ-ға қарсы шараларды мониторингілеуге және бағалауға мыналар қатысады: 

1) ЖИТС-тың алдын алу және оған қарсы күрес жөніндегі республикалық орталық
2) Облыстардың, Астана мен Алматы қалаларының әкімдіктері
3) Облыстардың, Астана мен Алматы қалаларының Денсаулық сақтау басқармалары
4) Облыстардың, Астана мен Алматы қалаларының  ЖИТС-тың алдын алу және оған қарсы күрес жөніндегі орталықтары
5) БМСК медицина ұйымдары

6) Туберкулезге қарсы күрес диспансерлері
7) Әйелдер консультациясы
8) Басқа да медицина ұйымдары
9) ІІМ Қылмыстық-атқару жүйесі комитетінің Департаменттері 
10) Облыстардың, Астана мен Алматы қалаларының Білім беру басқармалары 
11) Бизнес-құрылымдар,  өнеркәсіптік кәсіпорындар, ұйымдар 
12) Халықаралық ұйымдардың жобалары: АИТВ/ЖИТС бойынша Біріккен Ұлттар Ұйымының (бұдан әрі - БҰҰ) Бірлескен бағдарламасы (ЮНЭЙДС) және оның тең құрылтайшылары: Балалар БҰҰ қоры (ЮНИСЕФ), Дүнеижүзілік денсаулық сақтау ұйымы (ДДҰ), Халықаралық еңбекті ұйымдастыру (ХЕҰ), БҰҰ-ның Есірткі және қылмыс жөніндегі басқармасы (БҰҰЕҚБ),  Халықаралық көші-қон ұйымы (ХКҰ) 
13) Екі тарапты ұйымдар жобалары (АҚШ Ауруларды бақылау және алдын алу орталықтары (СДС), ПЕПФАР)
14) ЖИТС-сервистік үкіметтік емес ұйымдар ассоциациясы (бұдан әрі – Ассоциация) және Ассоциация құрамына кірмейтін басқа да үкіметтік емес ұйымдар.


5. Облыстық ЖИТС-тың алдын алу және оған қарсы күрес жөніндегі орталықтар, Астана мен Алматы қалаларының ЖИТС орталықтары мынадай белгіленген мерзімде ЖИТС республикалық орталыққа 1- қосымшаға сәйкес   қызмет көрсеткіштері бойынша ақпарат ұсынады: 
1) Қазақстан Республикасында АИТВ-ға қарсы шараларды орындау мониторингінің жарты жылдық және жылдық көрсеткіштері -  5 қаңтарға  және 5 шілдеге;

3) тоқсандық және ай сайынғы көрсеткіштер – есепті айдан кейінгі айдың  5-күніне;

4) БАҚ және ДЭФ ЖБҚИ бойынша көрсеткіштер (ай сайынғы және өсу ретімен) -  есепті айдан кейінгі айдың  1-күніне. 

 6.  ЖИТС-тың алдын алу және оған қарсы күрес жөніндегі республикалық орталық ЮНЭЙДС-та  2016 жылы  АИТВ/ЖИТС бойынша БҰҰ Саяси  декларацияны іске асыру туралы   Ұлттық есепті жыл сайын, белгіленген мерзімде ұсынады.
7. Барлық ұсынылатын есептілік көрсеткіштер бастапқы құжаттамада расталуы тиіс.
8. Ұсынылатын көрсеткіштердің дұрыстығын тексеру үшін мониторинг және бағалау сапасын сараптама бақылау жүзеге асырылады.

Мониторинг және бағалау көрсеткіштерінің сапасын бақылау үшін серологиялық көрсеткіштер, яғни халықтың әртүрлі топтарында АИТВ таралуын пайдаланады. Бұл көрсеткіштерді Қазақстан Республикасы Денсаулық сақтау және әлеуметтік даму министрінің 23.06.2015ж. № 508 бұйрығымен бекітілген Клиникалық және эпидемиологиялық айғақтар бойынша адамдарды АИТВ-инфекциясының болуына міндетті құпия медициналық тексеру ережелеріне сәйкес АИТВ жағдайларын эпидемиологиялық қадағалау деректерімен салыстыруы тиіс.
Есепке алу деректері мен есептілік жинау дұрыстығын сараптау мониторингтік  сапар арқылы, сондай-ақ облыстық, Астана және Алматы қалаларының ЖИТС орталықтарына растаушы материалдар ұсынып нақты көрсеткіш бойынша сұраныс арқылы жүзеге асырылуы мүмкін.
Республикалық және өңірлік ЖИТС орталықтарының жылдық жұмыс жоспарында мониторинг және бағалау үшін қолданылатын деректер сапасын бақылау жөніндегі іс-шаралар қамтылуы тиіс.

